Homenaxe a Carvalho Calero
no préoximo Congreso da AGAL

O préximo Outono en Vigo e Ourense,
I Congreso Intemacional da Lingua Galego-Portuguesa na Galiza

Do 27 de Setembro ao 1
de Outubro vaise celebrar,
simultaneamente en Vigo

e Ourense, o I Congresso:

Internacional da Lingua
Galego-Portuguesa na
Galiza, e que vai ter como
sub-titulo “Homenagem
ao professor Carvalho
Calero”. O Congreso, que
cada tres anos organiza a
AGAL, vaise celebrar
simultaneamente en Vigo
e Ourense.

Hxc.

A morte do  profesor Carvalho
Calero no pasado Abiril, motivou
que os organizadores do Con-
greso decidiran engadir como
un dos obxectivos a cobrir a ho-
menaxe a quen foi unha figura
capital na recuperacién linguis-
tica do noso idioma e mentor
fundamental do movimento
reintegracionista na Galiza. Con
ese motivo engadiuse un novo
apartado de estudos sobre a sua
obra e figura no que xa hai
anunciados unha decena de tra-
ballos: Helena Alvaredo (“A his-
téria na sua obra literdria”); Car-
me Blanco (“A mulher nas Can-
tigas de amigo”), Pilar Garcia
Negro ("Vixéncia dos seus plan-
texamentos linguisticos”); Anto-
nio Gil Hernandez (“Dos Estu-
dos de Rodrigues Lapa aocs Pro-
blemas de Carvalho Calero”);
Aurora Marco (“O estatuto do
narrador na obra de Carvalho”);
Carlos Quiroga (“A narrativa de
Carvalho”); Maria Luisa Rei-
mundez ('O enigmaticoScor-
pio”); Manuela Rivera Cascudo
("A poesia de Carvalho"); Clau-
dio Rodriguez Fer (“Carvalho
Calero no estalido da guerra ci-
vil") e Elvira Souto “O exilic de
Carvalho: ostracismo e farma-
cos”).

Outros obxectivos

Os outros obxectivos do congre-
so da AGAL son impulsar os
traballos encamifiados a anali-
sar, clarificar e cuestionar a si-
tuacién linglistica galega; apre-
sentar proxectos globais ou pon-
tuais que den resposta efectiva
4 planificacién lingtistica; con-
cienciar e interesar aos cida-
déns galegos para que colabo-
ran na dighificacién e normali-
zacion do noso idioma; analizar
todos os factores extra-lingiiisti-
cos que impeden que o galego
sexa unha lingua normalizada e
desenvolvida en todos os am-
bentes e estabelecer formas de
intercdmbio e cooperaciéon no

ambito da investigacion cienti-
fica, cultural e pedagdxica coa
comunidade cientifica interna-
cional, nomeadamente en pai-
ses de expresién galego-portu-
guesa ou onde existen conflitos
linguisticos.

A estruturacién deste congre-
so estd feita en dous blocos te-
maticos, ademais do antesdito
de homenaxe a Carvalho Calero,
o primeiro deles sobre Ciencias
da Linguaxe e o segundo 4 Lin-
gua e texto literdrio.

A presidéncia de honra do
Congreso estard constituida po-
los brasileiros Silvio Elia, Glads-
tone Chaves de Melo e Leode-
gario de Azevedo Filho, o gale-

go Jenaro Marinhas del Valhe e
o portugués J. Her®ulano de
Carvalho.

Inscritas nesta altura mais de
duascentas persoas, a organiza-
cién agarda completar o cupo
maximo previsto de cincocen-
tas, tendo confirmado a sua pre-
séncia os cataldns Vicent Pitar-
ch e Lluis V. Aracil, os bascos
Alvarez Emparantza “Txillarde-
gui” e Séanchez Carrién “Txepe-
tx", e os galegos Nemésio Bar-
xa, Cesar Cunqueiro, Araceli
Herrero, Pedro Fernandez-Bel-
ho, Martinho Montero, Cesar
Carlos Moram Fraga, Xavier Vil-
har, José Luis Rodriguez e Isido-
ro Padim entre outros ademais
dos antes citados. A representa-
cién de paises da mesma area
linguistica inclue a profesores
portugeses (Albano Martins,
Antonio Baptista...), brasilenos
(Ménica Rector, Gumercindo
Gonda, Beatriz Weigert,...) e ou-
tros doutras nacionalidades: Lu-
ciana Stegagno, J. Herman ou
Miorita Ulrich.

A organizacién ten pechado
xa o0 prazo de recepcién de po-
néncias e comunicaciéns e vai
publicar de inmediato o progra-
ma definitivo, permanecendo
aberto o prazo de inscripcién
que ten de custes 3.000 pesetas
(estudantes e desempregados),
5500 (membros de AGAL) e
7.500 {(non membros de AGAL)
pudéndose realizar ao Apartado
de Correos 453 de Ourense.

O Congreso conta con axudas
de entidades financeiras (Caixa
Galicia) e diferentes instituciéns
(Fundacién Gulbenkian e Depu-
tacion de OQOurense), ademais
dos locais cedidos polo Centro
Cultural da Caixa Vigo e o C.U.
de Ourense. Fican 4 espera da
resposta dos Concellos de Vigo
e QOurense, Deputacién de Pon-
tevedra, Universidade de Vigo,
Conselleria de Cultura e Minis-
tério de Cultura. O

